
Abstrakt

Lokucionet jané njésité gjuhésore mé pak té studiuara né
gjuhésiné shqiptare dhe né até té huaj. Né kété shkrim do té
béhen objekt studimi lokucionet numérore, pér té cilat éshté
folur shumé pak. Trajtimi i tyre do té béhet me metodén e
analizés sé fakteve gjuhésore, nxjerré nga materiali i
grumbulluar pér kété géllim. Analiza do té béhet né planin
vetém. Lokucionet numérore kané strukturé té pérbéré vetém
nga fjalé kuptimplota ose nga fjalé kuptimplota dhe nga fjalé
jokuptimplota. Lokucionet dyfjaléshe pérbéhen nga njé numeéror
dhe njéra nga fjalét mijé, million, miliard etj. ose nga njé emér i
prejardhur nga njé mbiemér prejnuméror. Lokucionet e
formuara nga mé shumé se dy fjalé pérbéhen nga tri fjalé
kuptimplota (dy numéroré dhe emri presje ose piké) ose nga fjalé
kuptimplota dhe nga fjalé jokuptimplota. Lidhja e elementeve té
tyre éshté me bashkérenditje, me nénrenditje ose e pérzier.
Pavarésisht nga numri dhe nga forma morfologjike e
elementeve, e gjithé struktura funksionon si njé njési e vetme dhe
ka njé kuptim térésor, tregon sasi té caktuar frymorésh, sendesh
etj. Lokucionet numérore jané mé té shumta se numérorét dhe
struktura e tyre éshté shumé e larmishme. Ato nuk i
zévendésojné numérorét dhe nuk zévendésohen prej tyre,
prandaj jané t& domosdoshme gjaté ligjérimit. Ky studim do ti
shérbejé dallimit té kétyre njésive né gjuhén shqipe dhe né gjuhét
e tjera qé i njohin lokucionet si njési té veganta gjuhésore.

Sot ka njé géndrim té pérbashkét pér lokucionin si njési
gjuhésore e veganté, e formuar nga bashkimi i dy a mé shumé
fjaléve né njé térési té vetme, g€ ka vlerén e njé pjese té ligjératés.

Lokucionet jané struktura té hapura dhe kané vlerén
semantike té njé fjale. Ato pérbéhen nga dy a mé shumé elemente
me lidhje t& géndrueshme. Né gjuhén shqipe pérdoren lokucione
me vlerén e ¢do pjese té ligjératés.

Lokucionet me vlerén e njé pjese té pandryshueshme té
ligjératés, kryesisht lokucionet me vlerén e njé ndajfoljeje, té njé
parafjale apo té njé lidhéze jané mé té studiuara. Nga lokucionet
me vlerén e njé pjese té ndryshueshme jané trajtuar shkurt vetém
lokucionet me vleré. Sasia e frymoréve, e sendeve etj. mund t&é
shprehet edhe nga struktura té formuara nga bashkimi i
géndrueshém i dy a mé shumé fjaléve. Kéto struktura
funksionojné si njé njési e vetme dhe tregojné njé sasi té caktuar,
duke gené késhtu semantikisht barazvlerése me numeérorét.

Numérorét dhe lokucionet numérore dallohen qarté nga
struktura. Numérori ka strukturé té mbyllur, njé nga kriteret
kryesore té dallimit té fjalés nga togfjaléshi,’#3 ndérsa lokucionet
kané strukturé togfjaléshe ose jotogfjaléshe. Numérorét kané
kuptimin e tyre kategorial, format e tyre morfologjike, kategorité
gramatikore, funksionet sintaksore dhe lidhjet gramatikore
karakteristike, mbi bazén e té cilave edhe Kklasifikohen.14
Lokucionet nuk i kané kéto vecori dhe kategori gramatikore.
Numri i lokucioneve numérore éshté shumé heré mé i madh se i
numéroréve dhe pérbérja e tyre strukturore éshté mé shumé e
larmishme.

143 Jani Thomai, Leksikologjia e gjuhés shqipe, Tirané, 2011, f. 37.
144 Fatmir Agalliu, Céshtje té morfologjisé sé gjuhés sé sotme shgipe, Tirané, 1988, f.
70.

Lokucionet numérore jané té pérbéra vetém nga fjalé
kuptimplota ose nga fjalé kuptimplota dhe nga fjalé
jokuptimplota, té cilat pérgjithésisht jané shkuptimésuar. E gjithé
struktura ka njé kuptim té vetém. Né sistemin e numrave kétyre
njésive u korrespondojné numra té ploté natyralé me dy ose mé
shumé shifra, numra thyesoré ose numra dhjetoré (21; 101; 1001;
4/5; 3,6 etj.). Ndryshe nga shumé lokucione té grupeve té tjera,
kéto lokucione nuk kané fjalé sinonime.45

Studimet e posagme pér numérorét dhe pér lokucionet
numeérore deri sot kané munguar né literaturén toné gjuhésore.

K. Kristoforidhi nuk i ka pérmendur lokucionet as shprehjet
numérore, megjithaté ka pasqyruar strukturat me element té
dyté njé nga fjalét gind, mijé, milion etj. dhe ato me lidhézén e,
duke i shkruar veg: njé gind, njé mijé, njé miliun, njézet e njé, njé
gind e njé etj.14

A. Xanoni ka sjellé si shembuj pér adjektivat numertoré
strukturat: njizet e nji, njizet e dy, tridhet e nji, nji milii, dy miliii. 147

L. D. Sheperi né njé shénim ka quajtur numra té pérzier edhe
strukturat e tipit njézet e njé, njégind e gjashtédhjeté e pesé.18

O. Myderrizi ka njohur si lokucione numérore: dy fish, tre fish,
dy heré, tri heré, dy nga dy, tre nga tre, nja dy, nja tre.14°

Né veprat e autoréve té mévonshém éshté njohur dhe éshté
pérmendur termi “lokucion”. K. Cipo e ka pérmendur kété term
pér njé grup té vecanté numérorésh, té cilét i ka quajtur

145 Fjalét barazvlerése mungojé edhe pér njé pjesé té madhe té lokucioneve
emérore. (Shih Haredin Xhaferi, “Note about locutions Nominative in
Albanian Language,” 5 International Conference on Social Sciences (Vol. III),
Prishting, 2015, £. 144).

146 Shih Kostandin Kristoforidhi, Vepra I, Elbasan, 2001, £. 96 - 98.

147 Anton Xanoni, Gramatika Shqyp, (Qi pérdoret n” seminaré e n" mbésoitore t’
sh” Frangesk Saverit), Shkodér, 1909, f. 58.

148 Jlo D. Sheperi, Gramatika dhe sindaksa e gjuhés shqipe, Vlorég, 1927, f. 51.

1499 Osman Myderrizi, Gramatika e ré e shqipes, Fonologji e morfologji, (VEIL. I), Pér
shkollat e mesme, Tirang, 1944, f. 98.

numéroré shumézoré: njé fish, dy fish etj. Ai ka pasqyruar
strukturat me lidhézén e pa i ndaré si grup mé vete.150

Sh. Demiraj strukturat me lidhézén e, si: njézet e njé, njézet e dy,
tridhjeté e pesé, dyzet e shtaté etj. dhe thyesat i ka quajtur
lokucione.15! Kété géndrim ka mbajtur edhe B. Beci.152
Né gramatikat e mévonshme shprehjet numérore jané dalluar si
njé grup i vecanté numeérorésh. Studiues té ndryshém kané
pérdorur termin “shprehje” né vend té termit “lokucion.” Termi
“shprehje”’ndeshet edhe né veprat themelore té gjuhés shqipe
dhe té gjuhéve té tjera.15> Né gramatikat tona kéto lokucione jané
pérfagésuar nga ndértimet qé kané element lidhézén képujore e
si: njézet e njé, njézet e dy etj. Dhe nga ndértimet qé kané njé
numéror dhe njé nga fjalét gind, mijé, milion etj.: njé mijé, njé milion
etj.
Nga parashtrimi i mésipérm del se lokucionet me vleré numérori
nuk kané gené né vémendjen e studiuesve pér t'u trajtuar. Ato
nuk jané njohur si njési té vecanta leksikore dhe gramatikore. Pér
heré té paré i ka njohur dhe i ka pranuar M. Domi. Ai ka véné né
dukje se “Te numérorét themeloré jané té shumta kategorité e
rastet kur numri shprehet prej bashkimit né njé njési té
pandarshme té dy a mé shumé fjaléve.” Pasi ka dhéné shembuijt:
njézet e tre, dy mijé, treqind e pesé, tridhjeté mijé e njé, treqind e
pesédhjeté, ka shtuar se “Té tilla bashkime s’ka si té mos quhen
“lokucione numérore.”1* Kété géndrim e ka pérkrahur mé pas
edhe A. Spahiu.1%

150 Shih Kristaq Cipo, Gramatika shqipe, Tirang, 1949, £. 87 - 88.

151 Shaban Demiraj, Morfologjia e gjuhés sé sotme shqipe, Prishting, 1971, f. 87 -
88.

152 Bahri Beci, Gramatika e gjuhés shqipe, Tirané, 1997, f. 66 - 67.

153 Shih mé tepér Haredin Xhaferi, Locutions in Albanian language, Saarbriicken,
Germany, 2015, f. 9 - 11.

154 Mahir Domi, “Disa ¢éshtje té lokucioneve,” Studime filologjike 1, Tirang,
1985, £. 216.

155 Agim Spahiu, “A pérbéjné lokucionet njé ményré té vecanté t&
fjaleformimit?” Gjuha joné 1 - 4, Tirané, 2005, f. 163.

Klasifikimi

Lokucionet numérore klasifikohen sipas strukturés sé tyre. Ato
jané té pérbéra nga dy ose mé shumé fjalé.

1. Lokucionet me strukturé dyfjaléshe

Lokucionet e kétij tipi kané element té paré njé numéror, ndérsa
element té dyté kané njé nga fjalét mijé, milion, miliard etj. ose njé
emér té prejardhur nga njé mbiemér prejnuméror. Elementi i
paré i kétyre lokucioneve nuk ndryshon gjaté pérdorimit té
lokucionit.15

1. 1. Lokucionet qé kané element té dyté njé nga fjalét qind, mijé,
milion, miliard etj., tregojné sasi té caktuar njésish té plota. Né
sistemin e numérimit kétyre njésive u korrespondojné numra té
pérbéré nga dy elemente: nga njé numér i ndryshém nga zeroja
dhe nga ky i fundit i pérdorur disa heré (100, 2000, 3000 000 etj.).
Njé numér me strukturé té tillé i korrespondon edhe fjalés dhjeté
(10), gé sot konsiderohet numéror i thjeshté.
Fjala dhjeté dhe fjalét gind, mijé, milion, miliard etj. kané vecori e
tipare té pérbashkéta:

o Té gjitha kéto fjalé tregojné sasi té caktuar frymorésh
ose sendesh.

e Kur marrin parashtesén - ra ose - a, dalin me pérdorim
péremeéror: dhjetra, gindra,mijéra, miliona etj.

e Né bashkévajtje me njé numéror ato formojné modele
té njéjta strukturore, si: pesédhjeté (pesé dhjeté), peséqind
(vesé qind), pesé mijé, pesé milioné; gjashtédhjeté (gjashté

156 Shaban Demiraj e ka béré kété vérejtje vetém pér numéruesin e thyesave.
(Demiraj, Vep. cit. f. 88.)

dhjeté), gjashtéqind (gjashté qind), gjashté mijé, gjashté
milioné etj.

Me gjithé aférité, fjalét gind, mijé, milion, miliard etj. nuk jané
klasifikuar né té njéjtén pjesé ligjérate me fjalén dhjeté. Né
Gramatikén e Akademisé kjo e fundit éshté trajtuar si numéror,
ndérsa fjalét e tjera jané quajtur emra, qé funksionojné vetém né
bashkévajtie me njé numér.’s” Né fjalorét e gjuhés shqipe fjala
dhjeté éshté vendosur dy heré titull: si numéror dhe si emér. Fjalét
e tjera jané pasqyruar vetém si emra, me kategorité e tij kryesore
(gjini, numeér, i pashquar / i shquar). Megjithaté, né kuptimin e
paré jané shpjeguar si numérori dhjeté.

Midis kétyre fjaléve dhe fjalés dhjeté vihen re edhe dallime, si:

o Fjala dhjeté pérdoret pa numérorin njé (dhjeté libra, dhjeté
djem, dhjeté vajza etj.), ndérsa fjalét e tjera, megjithése jané
pasqyruar vecan né fjalor, pérdoren vetém me kété numeéror
(njéqind, njé mijé, njé milion etj.).158

o Me fjalét mijé, milion, miliard etj. mund té pérdoret njé péremér
pyetés a i pacaktuar né vend té numérorit. P. sh. Sa mijé leké
kushton njé dash né kéto ané? Rojtari harxhonte disa milioné leké
pér vreshtin ¢do vit, sikur ta kishte té vetin.

e Fjala dhjeté nuk ndryshon numrin kur lidhet me njé numéror
tjetér (pesédhjeté, gjashtédhjeté, shtatédhjeté etj.), ndérsa fjalét e
tjera (veg fjalés gind) ndryshojné (dy milioné, tre miliardé etj.).

o Fjala dhjeté pérdoret vetém me numéroré té thjeshté (tridhjeté,
pesédhjeté etj.), ndérsa fjalét e tjera (veg fjalés gind) pérdoren
edhe me numéroré té pérngjitur a lokucione numérore (njézet
mijé, dyqind e tridhjeté milioné etj.).

157 Gramatika e gjuhés shqipe 1, Tirang, 2002, f. 207, 208.
158 Né disa gjuhé té tjera, si fréngjisht, italisht etj. kéto fjalé pérdoren vecan dhe
funksionojné si numéroré: cent (njé qind), mille (njé mijé) etj.

Si¢ u vu né dukje mé sipér, dallime vihen re edhe midis fjalés
gind dhe fjaléve mijé, milion, miliard etj.

e Me fjalén gind nuk mund té pérdoret njé péremér né vend té
numeérorit.

e Fjala gind pérdoret vetém me numéroré té thjeshté (njégind,
dygind ... néntégind), sikurse fjala dhjeté, ndérsa fjalét e tjera
pérdoren edhe me numéroré té pérngjitur a lokucione
numeérore (tridhjeté mijé, njéqind e dyzet milioné etj.).

o Fjalét mijé, milion, miliard etj. jané pasqyruar né fjaloré né té dy
numrat. Né bashkévajtje me njé numéror, ato e ndryshojné
numrin: njé milion - dy milioné, njé miliard - dy miliardé etj. Fjala
gind éshté dhéné vetém né formén e njgjésit. Kjo fjalé nuk
péson ndryshime kur shogérohet nga numéroré té ndryshém
(dy qind, tre gind, katér qind etj.).

e Lokucionet gé kané né strukturé fjalén gind, dalin si element
né struktura mé té zgjeruara (njégind mijé, njéqind milioné etj.),
ndérsa lokucionet e formuara me fjalét mijé, milion, miliard etj.
nuk jané elemente t&é ndonjé strukture té tillé.

Nga dallimet e mésipérme del se fjala gind duhet trajtuar si
numéror, sikurse fjala dhjeté,
me té cilén ka shumé aféri, ndérsa fjalét mijé, milion etj. duhen
trajtuar si emra. Edhe né Drejtshkrimin e gjuhés shqipe éshté
vendosur qé strukturat qé kané element té dyté kéte fjalé, te
shkruhen si njé fjalé e vetme (njégind, dygind etj.), sikurse
strukturat qé kané element té dyté fjalén dhjeté (shtatédhjeté,
tetédhjeté etj.). Pér strukturat qé kané element njé nga fjalét mijé,
milion, miliard etj., éshté vendosur qé té shkruhen ndaras,
megjithése né gramatika té ndryshme jané shkruar edhe si fjalé
té pérngjitura.’>® Pér mendimin toné&, nuk ka ndonjé arsye qé kéto
struktura té mos shkruhen si njé fjalé e vetme, njélloj si

159 Shih Fonetika dhe gramatika e gjuhés sé sotme shgipe (VélL. II), Tirang, 1976, £.
169. Gramatika, Vep. cit. f. 204, 205. Demiraj, Vep. cit. f. 86.

numérorét e pérngjitur tridhjeté, dyzet, pesédhjeté etj.1e0 Gjaté
shqiptimit ato ndihen mé shumé si té tilla, me theksin kryesor
tek elementi i dyté.

Lokucionet e kétij tipi pérdoren né bashkévajtje me ¢cdo
lloj emri dhe kryejné funksionin e pércaktorit (t& vetmin
funksion qé kryen numérori). P. sh. Skénderbeu dhe kémbésoria e tij
prej shtaté mijé luftétarésh sulmuan né gendér. Apartamentin e kishte
shitur pesédhjeté milioné leké.

1.2. Te lokucionet qé kané element té dyté njé emér prejmbieméror,
emri pérdoret pérgjithésisht né formén gramatikore té emérore -
kallézores sé shquar’é! njéjés, kur element i paré éshté numeérori
njé dhe shumés, kur element i paré &éshté njé numéror tjetér
(sikurse emrat mijé, milion etj.): njé e dyta, dy té tretat, tri té katértat,
gjashté té dhjetat etj. Emri nuk e ruan kuptimin themelor. Jashté
strukturés sé lokucionit ai ka kuptimin “person, send etj. i
emértuar sipas rendit qé ka né raport me njé person a send
tjetér”. Numérori né kéto struktura éshté i patheksuar. Kétyre
lokucioneve u korrespondojné numrat e rregullt thyesoré (njé e
dhjeta, dy té dhjetat, pesé té dhjetat etj.) dhe numrat dhjetoré me
numrin zero para presjes (0,1; 0,3 etj.) kur lexohen si thyesa (1jé e
dhjeta, tre té dhjetat etj.).

Lokucionet e kétij tipi pérdoren né bashkévajtie me emrin e
njé njésie matése (kilogram, litér, metér, kilometér, hektar, oré etj.)
ose me disa emra té tjeré qé emértojné sasi, si: pjesé, copé etj. dhe
tregojné sasi té caktuar té tyre. Emri shoqérues pérdoret né té
pashquarén. Forma gramatikore e numrit té tij varet nga
elementi i paré i lokucionit. Kur element i paré éshté numérori
njé, emri pérdoret né njéjés (njé e dyta kilogram, njé e treta meter,
njé e pesta pjesé etj.). Né bashkévajtje me njé numeéror tjetér, ai

160 Drejtshkrimi i gjuhés shqipe, Tirang, 1973, f. 126, f. 131.
161 Osman Myderrizi i ka pasqyruar me formén gramatikore té sé pashquarés.
(Myderrizi, Vep. cit. f. 98.)

pérdoret né shumés (dy té tretat kilogramé, tri té katértat
kilometra, katér té pestat pjesé etj.). P. sh. Ena nxinte njé té dytén
kilogram ujé. Tri té katértat kilometra rrugé ishin té asfaltuara.
Katér té pestat pjesé té tokés kodrinore até vit i kishin mbjellé me
gruré.

Kur kéto lokucione ndigen nga njé emér né gjinore ose njé
péremér, kané vlerén e njé emri dhe kryejné funksionet e tij. Né
kété rast emri né strukturén e tyre ndryshon sipas rasave. P. sh.
Tri té katértat e pjesémarrésve e ndiqnin bisedén né kémbé. Librat e
tri té katértave té nxénésve ishin té rinj. Kur pérdoren pas emrit,
lokucionet e kétij tipi kané vlerén e mbiemrit
(sikurse numérorét). P. sh. Thyesa njé e dyta éshté e barabarté me
thyesén dy té katertat.

2. Lokucionet e formuara nga mé shumé se dy fjalé

Kéto lokucione kané pérbérje strukturore shumé té larmishme.
Ato pérbéhen vetém nga fjalé kuptimplota ose nga fjalé
kuptimplota dhe fjalé jokuptimplota.

2. 1. Lokucionet qé kané né strukturé vetém fjalé kuptimplota, jané
trigjymtyréshe. Struktura e tyre éshté e pérbéré nga dy numéroré
dhe emri presje (ose piké), i futur mes tyre. Té tri elementet
pérdoren té pandryshuara. Kéto lokucione pérdoren té
shogéruara nga njé emér i njé njésie matése (kg, m, kv, ha, oré etj.).
P. sh. Gjerésia e kanalit ishte dy presje teté metra. Rruga zgjati katér
presje pesé oré. Ato korrespondojné me numrat dhjetoré zero
presje pesé (zero piké pesé), njé presje katér (njé piké katér), dy presje
gjashté (dy pikeé gjashté) etj.

Lokucionet e kétij tipi pérdoren pér té treguar sasi té pjeséve té
njésive té plota (zero presje dy, zero presje tre et].) ose sasi té njésive
té plota dhe té pjeséve té tyre (njé presje dy, dy presje katér etj.).
Gjaté pérdorimit ato paraqgiten si fjalé e pérngjitur ose si
lokucion. (njépresjedy ose njé presje dy etj.). Pérgjithésisht ato

shgiptohen me theks tek elementi i fundit, njélloj si fjalét e
pérngjitura dhe mund té trajtohen si té tilla.

2. 2. Lokucionet me elementet fjalé shénuese dhe fjalé shérbyese jané
té shumta dhe mjaft té larmishme nga struktura. Kuptimisht ato
tregojné sasi té njésive té plota ose té njésive té plota dhe té
pjeséve té tyre. Né strukturén e tyre fjalé shérbyese éshté lidhéza
képujore e. Lidhjet midis elementeve jané té ndryshme.

2. 2. 1. Né strukturat njézet e njé deri néntédhjeté e nénté
(pérvec numéroréve té pérngjitur, si: tridhjeté, dyzet, pesédhjeté
etj.) fjalét shénuese jané me lidhje bashkérenditjeje. Elementi i paré
né ¢do rast éshté numeéror i pérngjitur. Pér kété arsye, fjalét né
kéto struktura kané rend té kundért, krahasuar me strukturat me
parafjalén mbé (njémbédhjeté, dymbédhjeté etj.). Elementi i fundit
éshté numéror i parmé, i cili tregon sasiné qé i shtohet asaj qé
tregon numérori i paré. Kuptimi i lokucionit éshté i ndryshém
nga kuptimi i secilit nga elementet.

Né periudha mé té hershme te lokucionet e kétij tipi éshté
pérdorur edhe parafjala pa né vend té lidhézés e: pesé - dhjeté pa
njé, njé qind pa njé, njé mijé pa njé né vend té dyzet e nénté, nénté -
dhjeté e nénté, nénté qind e nénté - dhjeté e nénté, dyzet pa dy, dyzet pa
njé, pesédhjeté pa dy, pesédhjeté pa njé etj. 162

Kéto struktura kané njé kuptim leksikor té vetém, tregojné njé
sasi té caktuar frymorésh, sendesh etj., sikurse edhe strukturat
me parafjalén mbé (mbi). Elementet e tyre pérbérése ndihen té
shkrira né njé njési té vetme, kuptimi i sé cilés del nga shuma e
kuptimeve té elementeve pérbérése. Kété vecori semantike e
kané pérgjithésisht fjalét e pérngjitura, pér té cilat A. Kostallari
e fundit jep si rezultat njé njési té vetme, me vleré semantike té
barabart¢ me shumén e kuptimeve té gjymtyréve té

162 Kristoforidhi, Vep. cit. £. 98.

126 Thesis, nr.3, 2017



Lokucionet numérore né gjuhén shqipe

bashkéngjitura, té cilat lidhen edhe me pjesézat e ligjératés.163 As
elementi e nuk i ruan mé vegorité e méparshme gramatikore.
Kété dukuri e ka véné né dukje edhe L. Buxheli kur shkruan se
kéto struktura po ndihen si té pérngjitura, duke i humbur kjo
zanore lidhjet kuptimore

e funksionale me lidhézén bashkérenditése. 164

Strukturat né fjalé mund té trajtohen si njési njéfjaléshe. Ky
géndrim éshté shprehur edhe gjaté diskutimeve pér
Drejtshkrimin e gjuhés shqipe.1®5 Né gjuhén shqipe gjenden sot
mjaft fjalé té pérngjitura té kétij modeli.

me elemente té lidhura me lidhje té pérzier. Brenda strukturés sé
kétyre lokucioneve fjalét jané me lidhje bashkérenditjeje dhe
nénrenditjeje.

a. Njé tip lokucionesh jané formuar nga njé numéror dhe njé
lokucion numéror. Té tilla pérmendim: njé e dy té dhjetat, dy e pesé
té dhjetat etj. Kéto lokucione pérdoren né dy forma: me lidhézén
e (njé e pesé té dhjetat) ose me emrin presje apo piké (njé presje (piké)
pesé). N& té dy rastet ato shoqérohen nga emra té njésive matése
né trajtén e pashquar. P. sh. Njé e pesé té dhjetat hektaré toké i
kishte mbuluar uji. Shishja plastike nxé njé presje pesé litra qumésht.
Né formén e dyté kéto lokucione pérdoren rrallé. Semantikisht
ato tregojné njési té plota dhe pjesé té kétyre njésive.

b. Lokucionet njégind e njé, njé mijé e njé, dy mijé e njéqind e
njé, njé milion e tri mijé e katérgind e pesédhjeté e shtaté etj. jané

163 Androkli Kostallari, “Mbi disa vecori té fjalés sé pérbéré né gjuhén shqipe,”
Studime mbi leksikun dhe formimin e fjaléve né gjuhén shgipe, (Véll, I), Tirang,
1972, £. 85.

164 Ludmilla Buxheli, “Céshtje té shkrimit té fjaléve té pérngjitura dhe té disa
strukturave analitike,” Shqipja né etapén e sotme: politikat e pérmirésimit dhe té
pasurimit té standardit, Tirang, 2011, £. 357.

165 Celik Petriti, “Céshtje té drejtshkrimit t& numéroréve,” Kongresi i
drejtshkrimit té gjuhés shqipe, (Véll. II), Tirang, 1973, f. 351.

formuar nga njé a mé shumé lokucione dhe njé¢ a mé shumé
numéroré té lidhur me bashkérenditje. Pavarésisht nga numri
dhe nga forma morfologjike e elementeve, e gjithé struktura
funksionon si njé njési e vetme dhe ka njé kuptim térésor.
Elementet e togfjaléshave brenda lokucionit jané té lidhura mé
ngushté dhe, si¢ u vu né dukje mé sipér (II. 2. 2. 1.), ndihen si njé
fjale.

Pérfundime

Nga analiza e mésipérme del se né gjuhén shqgipe jané té
pranishme lokucionet numérore. Ato nuk zévendésohen nga
numérorét dhe nuk i zévendésojné ata. Pérdorimi i tyre éshté i
domosdoshém gjaté ligjerimit. Numri i lokucioneve numérore
éshté shumé heré mé i madh se numri i numéroréve. dhe
pérbérja e tyre strukturore éshté mé shumé e larmishme.

Lokucionet numérore klasifikohen vetém sipas kriterit
strukturor. Ato pérbéhen nga dy ose mé shumé elemente.
Sikurse numeérorét, ato shérbejné si tema fjaléformuese pér
mbiemrat me prejardhje numérore.

Mijaft prej kétyre lokucioneve sot mund té trajtohen si njé fjalé
e pérngjitur. Lokucionet e formuara nga dy ose tri fjalé kané
mundési mé té médha njéfjalésimi, ndérsa ato qé kané né
strukturé mé shumé elemente, paragesin véshtirési né shkrim
dhe né shqiptim si njési njéfjaléshe. Megjithaté, edhe elementet e
tyre pérdoren té bashkuara, kur kéto lokucione jané né
funksionin e temés fjaléformuese, duke formuar emra ose
mbiemra: njézetedyshi, tridhjetegjashta, i njéqindetridhjeteshtate, i
njémijetreqinenjézeteteté,  njémilionedyqgindmijetreqindedyzetepesté
etj.166

166 Shih edhe Drejtshkrimi, Vep. cit. f. 127.

